MINUTI 

KAMRA TAD-DEPUTATI

L-GĦAXAR PARLAMENT

KUMITAT  PERMANENTI DWAR L-AFFARIJIET BARRANIN U EWROPEJ
LAQGĦA NRU. 16
L-Erbgħa, 27 ta' Ottubru, 2004 

Il-Kumitat Permanenti dwar l-Affarijiet Barranin u Ewropej iltaqa' fil-Palazz, il-Belt Valletta,  fis-7.05 p.m.

L-Onor Jason Azzopardi, President tal-Kumitat, ippresieda.

PREŻENTI

L-Onor Michael Asciak, l-Onor Evarist Bartolo, l-Onor. Leo Brincat, l-Onor Mario de Marco, l-Onor Clyde Puli u l-Onor George Vella.

MINUTI

Il-Minuti ta’ laqgħa numru 15 li saret fil-25 ta’ Ottubru, 2004 kienu konfermati.

Il-President tal-Kumitat informa lill-Kumitat li hu kien irċieva żewġ rapporti mingħand l-Onor George Vella u l-Onor Mario Galea dwar laqgħa li huma attendew fi Brussell dwar it-twaqqif ta’ Assemblea Parlamentari Ewro-Mediterranja u ppreżenta lill-Kumitat:

Dokument 37
Żewġ rapporti mingħand l-Onor Mario Galea u l-Onor George Vella dwar laqgħa li saret fi Brussell fil-21 u t-22 ta’ Settembru 2004 dwar it-twaqqif ta’ Assemblea Parlamentari Ewro-Mediterranja.

Il-President tal-Kumitat issuġġerixxa li minħabba l-importanza ta’ din il-laqgħa, it-tliet membri li pparteċipaw f’din il-laqgħa, ċioe’ l-Onor Michael Asciak, l-Onor Mario Galea u l-Onor George Vella, jagħmlu preżentazzjoni qasira dwarha f’xi laqgħa oħra tal-kumitat.

Il-President tal-Kumitat informa wkoll lill-Kumitat li hu kien irċieva ittra mingħand is-Segretarju Ġenerali tal-Parlament Ewropew fejn informah li l-ħames riżoluzzjonijiet hawn taħt indikati kienu ġew adottati mill-Parlament Ewropew :

Dokument 38
Riżoluzzjoni dwar ftehim tas-sajd bejn l-Unjoni Ewropea u Mauritius adottata mill-Parlament Ewropew fil-15 ta’ Settembru 2004 - (COM (2004) 0197;

Dokument 39
Riżoluzzjoni dwar ftehim tas-sajd bejn l-Unjoni Ewropea u Cape Verde adottata mill-Parlament Ewropew fil-15 ta’ Settembru 2004 - (COM (2004) 0183;  
Dokument 40
Riżoluzzjoni dwar ftehim tas-sajd bejn l-Unjoni Ewropea u Madagascar adottata mill-Parlament Ewropew fil-15 ta’ Settembru 2004 - (COM (2004) 0218;

Dokument 41
Riżoluzzjoni dwar is-sitwazzjoni f’Belarus adottata mill-Parlament Ewropew  fis-16 ta’ Settembru 2004 - TA-PROV (2004) 0011; u

Dokument 42
Riżoluzzjoni dwar is-sitwazzjoni fl-Iraq adottata mill-Parlament Ewropew fis-16 ta’ Settembru 2004 – TA-PROV (2004) 0013.
PREŻENTAZZJONI MINN DR MICHAEL BARTOLO DWAR RIFORMI FIN-NAZZJONIJIET UNITI
Dr Michael Bartolo għamel preżentazzjoni dwar in-Nazzjonijiet Uniti u ppreżenta lill-Kumitat video intitolat «The United Nations Security Council: Keeping the Peace » li ntwera waqt il-laqgħa.
Dokument 43 
Video intitolat «The United Nations Security Council : Keeping the Peace». 
Il-President tal-Kumitat ippropona li fiż-żmien li ġej, il-Kumitat dwar l-Affarijiet Barranin u Ewropej jiltaqa’ ma’ Ambaxxaturi Maltin, fosthom l-Ambaxxatur Malti għall-Ġnus Magħquda biex miegħu jiġu diskussi l-voting patterns ta’ Malta fil-Ġnus Magħquda.
Fid-9.00 p.m. il-Kumitat aġġorna għal nhar it-Tlieta, 2 ta’ Novembru, 2004 fis-6.30 p.m.

